MSO huquqlari:
-buyurtmachi xizmatlarini baholash jarayonlarini foto va video shaklda qayd etib borish;
-ko’rsatilayotgan xizmatlar yakunlanmasdan shartnoma bekor qilinganda, Buyurtmachi to’lagan mablag’dan haqiqatda ko’rsatilgan xizmatlarni ushlab qolish;
-shart-sharoit yaratib berilmagan holatda, baholash ishlarini belgilangan tartibda to’xtatish, kelishilgan muddatlarda baholash o’tkazish uchun shart-sharoit yaratib berilmasa, sertifikatlashtirish arizasini bekor qilish;
-mazkur shartnomaning 4.2-bandi talablari Buyurtmachi tomonidan bajarilmasa sertifikatlashtirish jarayonini to’xtatish yoki tugatish;
- Sertifikatlangan mahsulot iste'molchilarining jiddiy nomuvofiqliklar aniqlanganligining aniq asosli va hujjatlashtirilgan faktlari to'g'risidagi shikoyatlari va da'volari, shuningdek mahsulot va ishlab chiqarish jarayoniga oid me'yoriy hujjatlarga o'zgartirishlar kiritilgan taqdirda navbatdan tashqari davriy baholashni amalga oshirishga;
- O‘zbekiston Respublikasi Vazirlar Mahkamasining 06.07.2025-yilgi 318-son ro‘yxatga olingan “Mahsulotlarni sertifikatlashtirish tartibotini soddalashtirishga doir qo‘shimcha chora-tadbirlar to‘g‘risida” qarorining 14-bobi va O‘zbekiston Respublikasi Vazirlar Mahkamasining 14.08.2024 yildagi 502-son
“Mahsulotlarni davlat ro‘yxatidan o‘tkazish va muvofiqlikni baholash tartiblariga oid nizomlarni tasdiqlash to‘g‘risida” gi qarorining  2-ilova 17-bobi asosida sertifikatlangan mahsulot xususiyatlarining barqarorligi ustidan rejali va rejadan tashqari davriy baholashni o’tkazishni kamida yiliga bir marta amalga oshirish (1S/3-sxema uchun).
MSO majburiyati:
- buyurtmachiga xizmatlar amalga oshirilishi to‘g‘risidagi maʼlumotni taqdim etishi;  
- har bir yuzaga keladigan masala bo‘yicha o‘z vaqtida maʼlumot berishi; 
- ushbu shartnoma bilan ko‘zda tutilgan xizmatlarni o‘rnatilgan muddatlarda amalga oshirish;
- buyurtmachiga xizmatlar natijalarini taqdim etish.
-davriy baholashni o'tkazishda komissiya a'zolari tomonidan maxfiylikni ta'minlash bo'yicha talablarga rioya etilishini ta'minlash (1S/3-sxema uchun);
- davriy baholash natijalari bo‘yicha davriy baholash dalolatnomasi tuzilgan kundan boshlab 3 kun muddatda muvofiqlik sertifikatining amal qilishini tasdiqlash, to‘xtatib turish yoki bekor qilish to‘g‘risida qaror qabul qilish. Qarorning bir nusxasi qaror qabul qilingan kundan boshlab uch kundan ortiq bo'lmagan muddatda Buyurtmachiga yuborish (1S/3-sxema uchun).

